
Ці чуў нехта пра суседнія паміж сабою вёскі Баравікі, Лугі, Кормуж, Гоцк і Малыя ды Вялікія 
Чучавічы? Калі першыя вёскі могуць нічога не казаць, то пра Вялікія Чучавчы меркавана 
можна было дазнацца праз Аляксандра Сержпутоўскага. Этнограф з-пад Чудзіна быў у 
эскпедыцыі ў Вяікіх Чучавічах у 1910 годзе і пакінуў пасля сябе больш за 100 здымкаў і 300 
культурных артэфактаў, якія захоўваюцца ў Расійскій этнаграфічным музеі. 
 
Аднак і Гоцк, і Кормуж, і Чучавічы ўзгадваюцца ўпершыню яшчэ напрыканцы 15 стагоддзя, 
таму пакінутая Сержпутоўскім інфармацыя - гэта толькі дробная частка гісторыі рэгіёна. 

 
У 2022 годзе быў створаны лакальны краязнаўчы праект “Чучавіцкі край”. Падставаю для 
стварэння праекта стала паглыбленне ў гісторыю і культуру краю праз генеалагічныя 
даследаванні. Чучавіцкі край знаходзіцца на памежжы Лунінецкага, Ганцавіцкага і 
Салігорскага раёнаў, і ўвабірае ў сябе пяць вёсак ды прыроднае наваколле, якое шчыльна 
ўплецена ў жыццё края. 
 
Акрэсліванне межаў Чучавіцкага краю як рэгіёна даследаванняў улічвала уладальніцкае, 
царкоўнае, гістарычна-адміністрацыйнае і прыроднае межаванне. Кожнае з гэтых 
межаванняў у пэўным часе значана паўплывала на побыт жыхароў. Прыродныя межы да 
ХХ стагоддзя фактычна заставаліся нязменнымі і тым самым яны значна адбіліся на 
побыце жыхароў і іх дзейнасці, тым самым вызначыўшы Чучавіцкі край як лапік жыцця 
паміж лясамі і балатамі. 
 
Фактычна амаль 80% тэрыторыі Чучавіцкага краю займаюць забалочаныя лясы. Чучавіцкі 
лес на працягу свайго вядомага існавання выконваў шэраг важных для жыцця краю 
функцый: 

 Культурная. Забалочаныя лясы і балаты запавольвалі развіццё дарожнай 
інфраструктуры і сфарміравалі ізаляванасць краю ад бліжэйшых вёсак. Гэтая 
ізаляванасць стала асноваю для анароднага культурнага развіцця і шчыльных 
генеалагічных сувязяў. Культруная разнастайнасць пачала з’яўляцца ў ХХ стагоддзі 
з пабудоваю вузкакалейкі і прамысловым развіццём. 

 Межаванне. У інвентары 1796 года пазначаны пэўны дубы Чучавіцкага лесу, якія 

былі “межавымі слупамі” маёнтка Чучавічы. Дуб жа абмяжоўвалі не толькі маёнтак, 
але і непасрэдна лес і населеныя пункты. Напрыклад, у Вялікіх Чучавічах ва 
ўрочышчы Набрус дагэтуль захоўваюцца 3 з 5 старых дубоў на мяжы леса і 
гаспадарчых надзелаў.  

 Абарончая. Пры Расійскай імперыі чучаўлякі заходзілі ў глыб леса, каб весці 
сельскую гаспадарку на схованных ад ляснікоў узлесках. Тым самым жыхары 
спрабавалі абараніць сябе ад дадатковых выдаткаў з боку дзяржавы. У час Другой 
сусветнай вайны мясцовае насельніцтва перабралася жыць у лес, ствараючы сабе 
там баракі. 

 Рэсурсная. Лясное наваколле вызначала матэрыял шэрагавай забудовы, а таксама 
надмагіллі на могліцах. Яны перааважна былі ў выглядзе драўляных крыжоў розных 
памераў, а таксама сустракаліся дубовыя калоды-прыклады. Гэта ў 1910 годзе 
засведчыў Аляксандр Сержпутоўскі пад час сваёй экспедыцыі. На сённяшні дзень 
на могліцах Чучавіцкага краю захоўваюцца каля 15 драўляных крыжоў і ніводнага 
дубовага прыклада. 

 Працоўная. Чучавіцкі лес як мінімум з 1764 года быў месцам занятасці мясцовых 
жыхароў. Фактычна жыхары края былі заняты ў двух рамесніцкіх галінах: лясніцтва 
і сталярства. У сярэдзіне ХІХ стагоддзя сярод ляснікоў (яны жа стражнікі) вылучаўся 
асобна яшчэ пасечнік, хаця вуллі і да таго часу былі амаль на кожным двары.  
Ляснікі і сталяры ў Чучавіцкм краі ўтваралі родавыя дынастыі. Дынастыі ляснікоў 
перарываліся ў 1850-ыя гады пры продажы маёнтка і ў 1940 годзе, калі ўсё ляснікі 
былі рэпрэсаваны. Сярод столяраў жа працягласць дынастый была даўжэйшая. Так, 
напрыклад, першы вядомы сталяр з роду Макаедаў нарадзіўся ў 1696 годзе, а 
апошні столяр з гэтай дынастыі памёр у 2011 годзе. 



Нягледзячы на геаграфічную ізаляванасць, сталяры Чучавіцкага краю мелі давер да 
сваёй працы ад князёў Радзівілаў і ў 18 стагоддзя выраблялі абсталяванне для 
бібляткі і галереі Радзівілаў у Нясвіжыі  
У канцы ХІХ стагоддзя Чучавцкі лес стаў маёмасцю памешчыка Агаркова, які 
актыўна выкарыстоўваў лес у прамысловых мэтах на фабрыцы ў Мікашэвічах. 
У другой павлое ХХ стагоддзя з развіццём прамысловасці ў Вялікіх Чучавічах 
адкрыўся ляспрамгас. Гэтым можна сказаць, што справа Агаркова 
трансфармавалася і прамысловасць перанеслася бліжэй да сыравіны. 

 Прыродная. Чучавіцкі лес у гэтым выпадку выконвае сваю натуральную функцыю і 
гэтым у мінулым меў сваю ўласівасць. Пры польскім часе Чучавіцкі край вылучаўся 
як край, дзе яшчэ дагэтуь жывуць мядзведзі і бабры. Пра гэта сведчыць вершаваны 
расповед пра Палессе Гжэгажа Вінагродскага ў 1937 годзе і артыкул пра забіццё 
бабра каля вёскі Лугі ў 1928 годзе. Яшчэ раней Чучавіцкі лес быў месцам палявання 
роду Радзівілаў. У 1878 годзе Мацей Радзівл прывозіў Вільгеьма на паляванне, а 
мастак Юліан Фалат намаляваў некалькі карцін з тых паляванняў. 

 
Пра Чучавіцкі край мясцовыя жыхары ведаюць выключна праз гісторыі мінулых пакаленняў. 
Даследаваннасць края заўсёды абмяжоўвалася некалькімі артыкуламі, ад гэтага жыхары 
края глыбока не разумеюць і не ўсвядамляюць адметнасцей гісторыі і культуру края. Ад 
гэтага дзейнасць праекта “Чучавіцкі край” накіравана на пашырэнне асветы і на змены 
поглядаў на месцы, адкуль людзі паходзяць і дзе яны жывуць. 


